
Wixii ku soo cusboonaaday dib-u-dejintii iyo dib-u-dhiskii ka socday agagaarkaaga 

Mudanaha/Marwadada guriga degan,

Waxa aan qoraalkaan kuugu soo qoraynaa inaan kula socodsiino dib-u-dhiska sarihii dhaadheeraa ee qadiimiga ah ee ka dhisnaa agagaarkaaga halka ay marayaan. 
 
Sida aad la socoto, qaar ka mid ah dhismayaasha kuu dhow ayaa qayb ka ah wareega koowaad ee dib u dhiska. Homes Victoria waxay kaalmaynaysaa dadka 
ku nool dabaqyadaass si ay ugu guuraan guryo nabdoon, isla markaasna ayaga 
ku habboon - qaar badan oo dadkaas ah isla deegaanka un in la dejiyo. Howlahan dib-u-dejinta waxaa la filayaa in la soo gabagabeeyo 30-ka Sebtembar 2025. 
 
Guulahan la gaaray waxay calaamad u tahay tallaabo muhiim ah oo lagu xaqiijinayo in lagu dhiso guryo cusub, isla markaasna casri ah oo loogu talagalay dadka reer Victorian iyo in lagu xoojiyo bulshooyinka mustaqbalka. 
 
Maxaa hada socda? 
Howlaha dib-u-dejinta waxay si fiican uga socdaan: 
· 12 Holland Court iyo 120 Racecourse Road, Flemington 
· 33 Alfred Street, North Melbourne 
 
Ku dhawaad 70% dadka degan dabaqyadaas ayaa mar hore u guuray guryahoodii cusubaa, iyadoo 20% kalena ay hadda u socoto howlaha guuritaanka. 
 
Tiro yar oo qoysas kale ah ayaa wali ku howlan howlaha dib-u-dejinta. Homes Victoria waxay sii waddaa inay ku taageerto cid kasta oo meesha degan nidaam iyaga u gooni ah - in la fahmo cidkasta xaalkooda wayna ka duwanaan kartaa tan dadka kale waqti ayayna qaadaneysaa. 
 
Siyaabo kala duwan ayaan dadka meesha degan u caawinaynaa, oo ay ka mid yihiin: 
· caawinta dadku inay dhamaystiraan siday u rabaan guriga ayna balansadaan guurista 
· sidii ay usoo gudbin lahaayeen arjiyada ay ku dalbanayaan guri taas oo ku saleysan xogta cida meesha degan 
· sidii loo sii wadi lahaa in lala shaqeeyo qoysaska helay dalabyo macquul ah laakiin aan wali guurin. 
 
Waxa ugu muhiimsan ee loo baahan yahay in la ogaado waa in qof kastaa uu heli karo guri. Dhammaan dadka guryahan degan ee ay howlahan saameeyeen waxay wali sii heli doonaan guryo bulsho wayna sii jiri doontaa xuquuqdooda iyo xaqdhowrka ay leeyihiin sida uu dhigayo sharciga Victoria. 
 
Waxa ay tani adiga kaaga dhigan tahay 
Qasab maaha inaad guurto iyadoo qeyb ka ah marxalada hada marayso howlaha dib-u-dhiska. Si kastaba ha ahaatee, maadaama aad goobtu ka ag dhowdahay, waxaa laga yaabaa inaad aragto isbeddelo ka socda xaafadda bilaha soo socda marka raritaanku dhamaado oo ay shaqadu ka bilaabato goobta. 
 
Tan waxaa ka mid noqon kara: 
· in la xiro meelaha la wadaago ee ku dhex yaal ama u dhow dabaqyada ay howlahan saameeyeen 
· howlaha wax dhisida oo sii kordhaya 
· isbeddelo ku yimaada gelitaanka, adeegyada maxalliga ah, ama tas-hiilaadka meesha ka ag dhow marka ay burburinta bilaabato dhamaadka sanadka 2025. 
 
Hubi inaad is diiwaangelisay si aad u hesho ogeysiisyada 
Waxaan rabnaa inaan markasta ku soo wargelino oo aad qeyb ka ahaato waxa ka dhacaya bulshadaada.  
📧 Is diiwaangeli si aad iimayl ugu hesho wixii soo cusboonaado adoo iska 
diiwaangelinaya www.homes.vic.gov.au/sign-up
🌐 Booqo shabakadayada www.homes.vic.gov.au
📞 Toos ugala xiriir Homes Victoria enquiries@homes.vic.gov.au  
 
Waad ku mahadsan tahay dulqaadkaaga iyo taageeradaada joogtada ah inta aanu ku howlan nahay dhisidda guryo ka wanaagsan kuwii hore iyo bulshooyin awood leh mustaqbalka. 
 
 
Mahadsanid 
Kooxda dib-u-dejinta ee Homes Victoria 

